
Znj. Wohlers takon komunitetin HAE 
 

Znj. Mary Jo Wohlers realizoi një  takim me përfaqësues të 
organizatës ndërkombëtare të përkushtuar ndaj ndihmesës së 
pacientëve që vuajnë nga sëmundja e rrallë Angioedema 
hereditare (HAE). Udhëheqësia e organizatës, përfshirë edhe 
anëtarët e komunitetit HAE në Maqedoni, diskutuan për 
çështje me të cilat ballafaqohen pacientët me këtë gjendje 
kronike, si dhe për nevojën për sigurimin e trajtimit dhe 
ilaçeve të duhura për pacientët nga Maqedonia.  
 
Angioedema hereditare është sëmundje gjenetike, me efekte 
të mëdha negative, dhe ka potencial për të rrezikuar jetën e 

pacientit. Kjo është një sëmundje e rrallë, me simptoma që përfshijnë ënjtje në pjesë të trupit, si në 
duar, këmbë, fytyrë dhe organet për frymëmarrje. Pacientët shpesh vuajnë nga dhimbje të tmerrshme 
dhe ënjtje në organet për frymëmarrje, që mund të çojë në vdekje nga ngulfatja. Për informata më të 
hollësishme rreth Angioedemës hereditare, ju lutemi vizitoni ueb faqen 
http://www.haei.org/. 
 
foto: Znj. Wohlers me përfaqësuesit e komunitetit HAE në Maqedoni. 

